
GOUVÈNÈ CUOMO SIYEN DEKRÈ EGZEKITIF POU RANFÓSE SEKIRITE NAN 
ETABLISMAN TRANSPÓ PIBLIK YO AK SÈVIS PANDAN SEZON FÈT LA  

 
Sibvansyon an òdone jiridiksyon pou lapolis nan New Jersey ak Connecticut sou 
tren yo, otobis, Feri ansanm avèk lòt Etablisman transpò yo ki konkete New York  

 
 
Gouvènè  Andrew M. Cuomo jodia te siyen yon Dekrè Egzekitif  No. 148, ki bay ajans 
lapolis New Jersey ak Connecticut jiridiksyon sou sèvis transpò piblik New York ak 
etablisman yo.  Sa a pèmèt sekirite ak ofisyèl kont-teworis nan toulède eta yo ede New 
York nan asire sekirite piblik nan tout kalite lokasyon yo ki tradisyonèlman vize pa 
teworis yo.   
 
Gouvènè Cuomo te deklare: “Avèk sezon fèt sa ki frekante anpil, nap pran tout 
prekosyon ki nesesè pou redwi posib menas teworis epi kenbe moun yo ansekirite. 
Dekrè sa bay patnè nou yo nan New Jersey ak Connecticut pi gwo kapasite pou ede fè 
patwouy epi pwoteje rezo transpò piblik nou an. Ansanm nap kontinye rete vijilan, e 
mwen ankouraje tout vwayajè yo pou yo rete veyatif ak ansekirite pandan tout fen dane 
a.” 
 
Gouvènè Chris Christie te deklare: “Atak laterè ak menas nan dènye semèn ki sot 
pase yo ap jayi epi pote yon atansyon egi pou chak Ameriken sou menas Lwès la ap fè 
fas nan men Islam radikal. Kòm Gouvènè, premye ak sèl responsabilite m ap asire 
sekirite moun yo nan eta nou an, e nap pran tout etap pou asire ke moun yo ak 
ensfrastrikti enpòtan nan New Jersey ak rejyon an pwoteje kont menas teworis.”  
 
Gouvènè Dannell Malloy te deklare: “Sekirite ak pwoteksyon vwayajè yo nan fen ane 
a se yon gwo priyorite. Nap fè tout sa ki posib pou asire yon sezon fèt ki ansekirite epi 
pran tout prekosyon yo ki nesesè.  Nou pral kontinye rete vijilan.” 
 
An jeneral, sezon fèt la se yon tan alèt ak risk atak laterè. Anplis, plizyè santèn milye 
pasaje ap vwayaje ant New York, New Jersey ak Connecticut chak jou nan sistèm 
transpò piblik la ki enkli sistèm transpò piblik tren entè eta, otobis ak ferry. Ogmante fòs 
ak prezans lapolis anjeneral ap pèmèt gouvènman yo toupatou nan rejyon an pou 
pwoteje sekirite piblik epi bay yon re-asirans anplis pou vwayajè yo.  

Dekrè egzekitif la ap rantre anvigè jodia, e lap rete anvigè pou 30 jou.   

